
巍巍科第邁等倫，一個元機暗裏尋。

　　狀元格局，清奇迴異，若隱若露，奇而難決者，必有元機，須搜尋之。

清得靜時黃榜客，雖雜濁氣亦中式。

　　天下之命，未有不清而發科甲者，清得盡時，不止一二成象，雖五行盡出，而生剋

制化，情通理得，並不混閒神忌客，決發科甲，即有一二濁氣，而清氣或成一個體般，

亦可發達。

秀才不是塵凡子，清氣只嫌官不起。

　　秀才之命，與異路人富人貧人，無甚大別，然終有一種清氣，但官星不起，故無爵

祿。

異路功名莫說輕，日幹得氣遇財星。

　　刀筆得成者，與不成者自異，必是財星成箇門戶，通得官星，有一種清旺之氣，所

以得出身，其老於刀筆，而不能出身者，終是官星與財星相拗也。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

